
Аълоҳазрат Вилям Александр,
Шоҳи Нидерланд,
Хонумҳо ва ҷанобон,
Ҳозирини гиромӣ,
Дар  рӯзҳои таҷлили Наврӯз, ме-

хостам ҳамаи шуморо ба муноси-
бати ҷашни зебои баҳор - Наврӯзи 
байналмилалӣ табрик намоям.

Ин ҷашни бостонӣ, ба шарофати 
шомил гардидан ба Рӯйхати мероси 
ғайримоддии фарҳангии ЮНЕСКО, 
аз соли 2010 бар асоси қарори 
Маҷмаи умумии Созмони Милали 
Муттаҳид ҳамчун Рӯзи байналми-
лалии Наврӯз таҷлил мегардад.

Наврӯз яке аз куҳантарин 
ҷашнҳои мардумӣ буда, таърихи 
беш аз шашҳазорсола дорад.

Таҷлили ин ҷашн аз замонҳои 
қадимтарин то ба имрӯз ҷузъи тар-
кибии ҳастиву ҳуввияти тоҷикон 
ва дигар мардумони ҳавзаи он ба 
ҳисоб меравад.

Наврӯз айёми тавозуни рӯзу 

шаб буда, баробари эҳёи кул-
лии табиат ба инсон рӯҳу раво-
ни тоза мебахшад, ӯро ба рӯзи 
неку рӯзгори обод ва пешрафту 
созандагӣ ҳидоят мекунад.

Дӯстони гиромӣ,
Бино ба таълимоти Авасто, дар 

айёми Наврӯз эҳёи ҳаёт ва таби-
ат дар шаш унсур, яъне осмон, за-
мин, об, наботот, ҳайвонот ва ин-
сон зоҳир мегардад.

Аз ҷумлаи онҳо, хусусан, об – 
манбаи барқарории ҳаёт ва идомаи 
он, рамзи покизагиву ободӣ, файзу 
баракат ва саодату нишот мебошад.

Аз ин сабаб, одамон дар 
замонҳои қадим дар арафа ва 
рӯзҳои Наврӯз ҷӯю наҳрҳоро тоза 
мекарданд, обҳоро меполиданд ва 
дар зарфҳои азим оби ошомиданӣ 
захира намуда, мутобиқ ба 
захираҳои об нақшаҳои кишоварзӣ 
ва дигар корҳои хоҷагидориро 
тарҳрезӣ менамуданд.

Басо рамзист, ки аз соли 1993 ба 
ин сӯ дар рӯзи дуюми Наврӯз, яъне 
22 март ҷомеаи байналмилалӣ Рӯзи 
ҷаҳонии обро таҷлил менамояд.

Дар ин рӯз Созмони Милали 
Муттаҳид таваҷҷуҳи сокинони сай-
ёраро ба яке аз мушкилоти асосӣ 
ва глобалии замони мо - норасоии 
оби ошомиданӣ ҷалб месозад.

Дар зимн аз ҷомеаи ҷаҳонӣ 
ҷиҳати андешидани тадбирҳои 
муассир барои таъмин намудани 
аҳолӣ бо об ва беҳдошти ҷомеа 
даъват сурат мегирад.

Қобили таъкид аст, ки ин муш-
килот имрӯз ба яке аз масъалаҳои 
мубрами рӯзномаи ҷаҳонии рушд 
табдил ёфтааст.

Маҳз бо дарназардошти ин 
ҳолат, дар санадҳои сатҳи ҷаҳонӣ, 
ки солҳои охир қабул гардидаанд, 
маҷмӯи масоили марбут ба об 
ҷойгоҳи хосса дорад.

Норасоии об барои рушди 

кишварҳо ва халқҳо дар тамоми 
соҳаҳо, аз ҷумла ҳифзи саломатӣ, 
амнияти озуқаворӣ, баробарии 
гендерӣ, муҳайё сохтани ҷойҳои 
корӣ ва таъмини шуғли аҳолӣ, мао-
риф, саноат, иқдомҳои сулҳофарӣ ва 
амсоли инҳо мушкил эҷод менамояд.

Мо қарорҳои Созмони Милали 
Муттаҳидро дар заминаи пешниҳод 
ва ибтикороти Тоҷикистон оид ба 
эълон кардани соли 2003 ҳамчун 
Соли байналмилалии оби тоза, 
2013 - Соли байналмилалии 
ҳамкорӣ дар соҳаи об, солҳои 
2005-2015 -Даҳсолаи байналмила-
лии амал “Об - барои ҳаёт” ва 2018 
– 2028 - “Об - барои рушди усту-
вор” дар раванди ҳалли ин мушки-
лот бисёр муҳим медонем.

Бо истифода аз фурсати муно-
сиб, мехоҳам бори дигар ба ҳамаи 
давлатҳои узви Созмони Мила-
ли Муттаҳид барои ҷонибдории 
пешниҳоди кишвари мо ҷиҳати 
Соли ҳифзи пиряхҳо эълон на-
мудани соли 2025, ҳамчун Рӯзи 
ҷаҳонии пиряхҳо муқаррар наму-
дани санаи 21 март ва таъсиси 
Бунёди мақсадноки ҳифзи пиряхҳо 
изҳори сипос намоям.

Конфронси байналмилалии соли 
2025, ки дар заминаи қатъномаи 
Созмони Милали Муттаҳид роҷеъ 
ба мавзӯи ҳифзи пиряхҳо дар Ду-
шанбе доир мегардад, дар раван-
ди пешбурди масъалаҳои зикршу-
да нақши босазо хоҳад гузошт.

Ҳозирини гиромӣ,
Итминон дорам, ки кишварҳои 

узви Созмони Милали Муттаҳид 
дар заминаи анъанаҳои созанда 
ва арзишҳои безаволи Наврӯз бо 
нерӯи тоза ва нақшаҳои созан-
да  дар роҳи татбиқи Даҳсолаи 
“Об – барои рушди устувор” ва 
дигар ҳадафҳои глобалии вобаста 
ба об саъю кушиш ба харҷ дода, 
ҳамкориро ба хотири истифодаи 
оқилонаи захираҳои об, дигар 
сарватҳои табиӣ ва ҳифзи муҳити 
зист густариш хоҳанд бахшид.

Наврӯз муборак!

w w w. p r e s i d e n t . t j    



Як ҳафтаи ҳизб №12 30.03.2023«Ҳамрози халқ»2 Як ҳафтаи ҳизб дар ҷумҳурӣ / вилоят

Дар толори Мақомоти иҷроияи ҳокимияти давлатии вилоя-
ти Хатлон иҷлосияи 14 - уми Маҷлиси вакилони халқи вилояти 
Хатлон, даъвати шашум баргузор гардид, ки дар иҷлосия чанд 
масъалаҳои муҳим “Дар бораи Барномаи рушди хоҷагии манзи-
лию коммуналии Ҷумҳурии Тоҷикистон барои солҳои 2021 - 2024”, 
иҷрои Қонуни Ҷумҳурии Тоҷикистон “Дар бораи роҳҳои автомо-
билгард ва фаъолияти роҳдорӣ” дар вилоят ва иҷрои қарори 
раиси вилоят оид ба Қарори Ҳукумати Ҷумҳурии Тоҷикистон 
“Дар бораи Барномаи таълим ва тарбияи ҳуқуқии шаҳрвандони 
Ҷумҳурии Тоҷикистон барои солҳои 2020 -2030” дар шаҳру 
ноҳияҳои вилоят мавриди таҳлилу баррасӣ қарор гирифт.

ИЉЛОСИЯИ 14-УМИ МАЉЛИСИ ВАКИЛОНИ ХАЛЌИ
ВИЛОЯТИ ХАТЛОН, ДАЪВАТИ ШАШУМ БАРГУЗОР ГАРДИД 

Иҷлосияи 14 - уми Маҷлиси 
вакилони халқи вилояти Хатлон, 
даъвати шашумро муовини авва-
ли раиси вилоят Салимзода Амо-
нулло Файзулло ифтитоҳ бахшид. 
Дар кори иҷлосияи вакилони халқ, 
муовини якум, муовинони раиси 
вилоят, роҳбари дастгоҳ ва раёса-
ту шуъбаҳои мақомот, роҳбарони 
ташкилоту муассисаҳои вилоятӣ, 
мақомоти ҳифзи ҳуқуқ, раисо-
ни шаҳру ноҳияҳо, сардорони 
муассисаҳои давлатии роҳҳои ав-
томобилгарди вилоят, роҳбарони 
муассисаҳои хоҷагии манзилию 
коммуналӣ ва дигар даъватшуда-
гон ширкат варзиданд.

Дар оғоз ахбороти раиси Ко-
миссияи вилоятии интихобот оид 
ба гузаронидани интихоботи ва-
кили Маҷлиси вакилони халқи 
вилояти Хатлон Қурбонзода 
Қурбон оид ба ивази вакилони 
хориҷшуда дар ҳавзаҳои инти-
хоботии Восеъ №27, Қубодиён 
№40, Ҷалолиддини Балхӣ №41 ва 
тасдиқ намудани вакилони навин-
тихобшудаи Маҷлиси вакилони 
халқи вилояти Хатлон, даъвати 
шашум шунида шуд. Таъкид гар-
дид, ки ба ҷойи вакилони иваз-
шуда дар ҳавзаҳои зикргардида 
интихобот баргузор гардида, аз 
ҳавзаи интихоботии Қубодиён 
№40 иҷрокунандаи вазифаи ра-
иси вилояти Хатлон Давлаталӣ 
Саид, аз ҳавзаи интихоботии Во-
сеъ раиси ноҳияи Восеъ №27 
Шарифзода Ҷамшед ва аз ҳавзаи 
интихоботии Ҷалолиддини Балхӣ 
№41 раиси ноҳия Холмурод 
Раҳмон дар интихобот пирӯзӣ 
ба даст оварданд. Дар вазъияти 
тантанавӣ вакилони навинтихоб-
шуда савганд ёд карданд бо дар-
ки масъулият таъкид доштанд, ки 
манфиатҳои давлату миллатро 
ҳифз намуда, уҳдадориҳои ваки-
лии худро содиқона иҷро менамо-
янд. Ба вакилон шаҳодатнома ва ни-
шони сарисинагӣ тақдим карда шуд.

Фармонҳои Президенти Ҷум-
ҳурии Тоҷикистон “Дар бораи 
аз вазифаи раиси вилояти Хат-
лон озод намудани Ҳакимзода 
Қурбон” ва “Дар бораи раиси 
вилояти Хатлон таъин намуда-
ни Давлаталӣ Саид” аз ҷониби 
вакилони иҷлосия дастгирии 
комил ёфт. Ҳамчунин дар бо-
раи тағйиру иловаҳо ба дастури 
Маҷлиси вакилони халқи вилояти 
Хатлон, даъвати шашум ва дар 
бораи тағйиру иловаҳо ба номгӯи 
коммисияҳои доимӣ, ҳайат ва Ни-
зомномаи коммисияҳои доимии 

Маҷлиси вакилони халқи вилояти 
Хатлон, даъвати шашум аз ҷониби 
вакилони халқ пазируфта шуданд.

Муовини раиси вилояти Хат-
лон Файзуллозода Зароббидин 
дар назди вакилони халқ оид ба 
рафти иҷрои Қарори раиси ви-
лояти Хатлон аз 23-юми апрели 
соли 2021 таҳти рақами 130 оид 
ба Қарори Ҳукумати Ҷумҳурии 
Тоҷикистон аз 27 - уми февра-
ли соли 2021 таҳти №53 “Дар 
бораи барномаи рушди хоҷагии 
манзилию коммуналии Ҷумҳурии 
Тоҷикистон барои солҳои 2021 
- 2024” бо маърӯзаи таҳлилӣ ба-
ромад кард. Ӯ таъкид дошт, ки 
дар баробари баъзе нишондодҳо 
амалигардонии барномаи зик-
ргардида дар аксарияти шаҳру 
ноҳияҳои вилоят ба талаботи 
замони муосир ҷавобгӯ нест. Аз 
ҷумла 16 адад дегхонаҳои соҳаи 
тандурустии вилоят ва 99 адад 
дегхонаҳои гармидиҳии соҳаи ма-
ориф таъмирталаб ва корношоям 
мебошанд. Мушкилоти бо оби 
тозаи ошомиданӣ нигаронкунан-
да буда, рафъи партобҳои обӣ, 
мавҷуд набудани системаи мут-
тамаркази таъминоти оби нӯшокӣ 
дар маҳалҳои шаҳру деҳоти вило-
ят, фарсуда ва дар баъзе ҷойҳо 
пурра аз кор мондани шабакаҳои 
таъмини оби нӯшокӣ, ҳангоми ҷудо 
намудани замин барои сохтмони 
манзили зист ба инобат нагириф-
тани ифрасохторҳои коммуналӣ, 
аз ҷумла сохтмони системаҳои 
таъминоти оби нӯшокӣ, барқ, ка-
нализатсия, ба пуррагӣ насб на-
гардидани ҳисобкунакҳои обӣ, 
мунтазам баланд гардидани нар-
хи барқ, сӯзишворию равғанҳои 
молиданӣ ва маводҳои таъиноти 
техникии соҳа корхонаҳоро дар 
ҳолати ноустувории молиявӣ қарор 
додааст. Бинобар ин, раиси вилоят 
муҳтарам Давлаталӣ Саид оид ба 
камбудиҳои дар маърӯза зикршу-
да масъулинро муваззаф кард, 
ки сари ин масъала ҷиддӣ чораю 
тадбирҳои муҳимро роҳандозӣ 
намоянд. Раисони шаҳру ноҳияҳо 
кори соҳаро таҳти назорати қатъӣ 
гиранд. Якчанд вакилони халқ аз 
ноҳияҳои Восеъ, Абдураҳмони 
Ҷомӣ ва шаҳри Кӯлоб баҳри 
беҳбудии кор андешаҳои хеш-
ро баён доштанд. Раиси вилоят 
роҳбарони соҳаи хоҷагии манзи-
лию коммуналии вилоят ва шаҳру 
ноҳияҳоро вазифадор кард, ки 
камбудиҳоро сари вақт ислоҳ на-
муда, беҳбудии соҳаро таъмин 
кунанд. Хизмати халқро дар ҷойи 

аввал гузоранд, зеро ҳадафи 
Ҳукумати Ҷумҳурии Тоҷикистон 
расонидани мардум ба зиндагии 
шоиста мебошад.

Сардори Раёсати Адлияи 
вилояти Хатлон оид ба рафти 
иҷрои Қарори раиси вилояти 
Хатлон аз 8 – уми январи соли 
2020 оид ба Қарори Ҳукумати 
Ҷумҳурии Тоҷикистон аз 27 - уми 
ноябри соли 2019 “Дар бораи 
барномаи таълим ва тарбияи 
ҳуқуқии шаҳрвандони Ҷумҳурии 
Тоҷикистон барои солҳои 2020 
- 2030” дар шаҳру ноҳияҳои ви-
лоят бо далелҳои мушаххас ан-
деша баён кард. Таъкид гардид, 
ки дар ин асос ҷиҳати сари вақт 
ва босифат иҷро намудани бар-
номаи дохили идоравии таълим 
ва тарбияи ҳуқуқии шаҳрвандон 
дар вилоят нақша - чорабиниҳо 
тасдиқ ва амалӣ шуда истода-
анд. Дар назди раиси вилоят дар 
ҳайати 21 нафар Шӯрои вило-
ятии мутобиқсозию методӣ оид 
ба таълим ва тарбияи ҳуқуқии 
шаҳрвандон фаъолият дошта,ин 
шӯроҳо дар шаҳру ноҳияҳои ви-
лоят низ амал карда истодаанд. 

Вобаста ба ҷашнҳои таърихӣ 
ва рӯзҳои таърихӣ мизҳои му-
даввар ва конфронсҳои илмию 
- назариявӣ пайваста баргузор 
шуда истодааст. 

Ҳамчунин озмунҳои “Мақолаи 
беҳтарин” дар мавзӯҳои “Ному-
си ватандорӣ”, “Амният заминаи 
саодат”, мусобиқаҳои Ватанпар-
вар баргузор карда, бо иштироки 
ҳуқуқшиносон ва сиёсатмадо-
рон барномаҳои махсуси “Инсон 
ва қонун”, “Ҷавонон ва ҷомеа”, 
“Бозтоб” дар мавзӯҳои таълиму 
тарбияи ҳуқуқӣ ташкил аз тариқи 
телевизиони Хатлон намоиш 
дода шуд. Раиси вилоят раисо-
ни шаҳру ноҳияҳо, ташкилоту 
идораҳои дахлдорро вазифадор 
намуд, ки ба баланд бардошта-
ни маърифати ҳуқуқии наврасо-
ну ҷавонон, тақвият бахшидан 
ва баланд бардоштани шуури 
ҳамватанон дар ташаккули маъ-
рифати ҳуқуқии аҳолӣ чораҳои 
судмандро роҳандозӣ намоянд. 
Хатари ҳаргуна амалҳои номат-
луб, содир гардидани кирдорҳои 
коррупсионӣ, ҷиноятҳои хусуси-
яти экстремистӣ ва террористӣ, 
пеши роҳи шомилшавии ҷавонон 
ба ҳизбу ҳаракатҳои ифротгаро, 
таълимоти ғайрирасмӣ, даст за-
дан ба қочоқ ва истеъмоли маво-
ди мухадир гирифта шавад.

Ҳамчунин дар иҷлосия 
ҳисоботи сардори Муассисаи дав-
латии “Идораи хоҷагии роҳҳои 

автомобилгард” – и минтақаи Бох-
тар оид ба рафти иҷрои Қонуни 
Ҷумҳурии Тоҷикистон “Дар бораи 
роҳҳои автомобилгард” ба фаъо-
лияти роҳдорӣ дар вилоят шуни-
да шуд. Зикр гардид, ки соли 2022 
– юм 2 ҳазору 969 километр роҳҳо 
ба маблағи умумии 156 милли-
ону 516 ҳазор сомонӣ таъмиру 
азнавсозӣ гардиданд. Дар ду моҳи 
соли равон бошад, ин масофа 
152 километрро ташкил медиҳад.
Бо саҳми соҳибкорон ва аҳолӣ 24 
километр таъмири асосӣ,70 кило-
метр роҳҳо сангфарш ва 8 адад 
кулу қубурҳо таъмиру азнавсозӣ 
гардиданд, вале дар баробари 
пешравиҳо камбудиҳо дар соҳаи 

роҳдорӣ низ дида мешавад. 
Бо хулосабарорӣ аз вазъи 

соҳа раиси вилояти Хатлон 
муҳтарам Давлталӣ Саид диққати 
масъулинро ба ҳалли мушкилоти 
роҳу роҳдорӣ, таъмиру азнавсозӣ, 
таъмири техникаҳои мавҷуда, 
ҷобаҷогузории аломатҳои роҳ 
ҷалб карда, онҳоро муваззаф на-
муд, ки баҳри ислоҳи камбудиҳои 
ҷойдошта чораҳои таъхирнопа-
зир андешанд. 

Ҳамзамон ҷиҳати таъ-
мини бехатарии ҳаракати 
воситаҳои нақлиёт ва амнияти 
шаҳрвандон дар фасли сармою 
яхбандӣ аз тамоми имкониятҳо 
истифода бурда, ҷиҳати за-
хираи омехтаи зидди лағжиши 
босифат бо пуррагӣ омода на-
мудани техникаю механизмҳои 
роҳнигоҳдорӣ, сӯзишворӣ, таъ-
мин намудани кормандон бо 
либосу пойафзоли зимистона 
чораҳои қатъӣ андешанд. 

Талаботи агротехникии хушк 
нагардидани дарахтони сояафкан 
ва гулҳои ороиширо, ки дар ша-
фати роҳҳо шинонида шудаанд, 
риоя намоянд.

Дар иҷлосия дар бораи пеш 
аз муҳлат қатъ гардонидани ва-
колати вакилони Маҷлиси ва-
килони халқи вилояти Хатлон 
аз ҳавзаҳои интихоботии Кӯлоб 
№8 ва Ҳамадонӣ №50 таъин на-
мудани интихобот ва дар бораи 
ташкили Коммиссияи вилоятии 
интихобот оид ба гузаронидани 
интихоботи вакили Маҷлиси ва-
килони халқи вилояти Хатлон бар 
ивази вакилони хориҷшуда дар 
ҳавзаҳои интихоботи зикргардида 
аз ҷониби вакилон дастгирии ко-
мил ёфтанд.

Қарори Маҷлиси вакилони 
халқи шаҳри Норак “Дар бораи 
таъсис додани шаҳраки нав дар 

марзи маъмурии шаҳри Норак 
ва бо номи “Нурофар номгузорӣ 
намудани он низ” ҷонибдорӣ 
ёфт. Дар баробари ин як қатор 
қарорҳои Маҷлиси вакилони 
халқи шаҳру ноҳияҳои Кӯлобу 
Левакант, Ҷалолиддини Балхӣ, 
Дӯстӣ, Балҷувон, Вахш, Хуро-
сон, Шамсиддин Шоҳин, Восеъ, 
Ховалинг, Темурмалик, Носи-
ри Хусрав, Панҷ, Қубодиён, 
Абдураҳмони Ҷомӣ, Фар-
хор, Ёвон, Ҳамадонӣ, Ҷайҳун, 
Кӯшониён, Муъминобод, Данғара 
оид ба номгузории деҳаҳо, 
мактабҳо аз ҷониби вакилони 
халқ дастгирии комил ёфт. Дар 
охир раиси вилоят ҷиҳати вусъат 
бахшидани корҳои созандагию 
бунёдкорӣ, кишту кори баҳорӣ, 
тарбияи фарзандон, баланд 
бардоштани мақому мартабаи 
Тоҷикистон, ислоҳи саривақтии 
камбудиҳои ҷойдошта дастуру 
супоришҳои мушаххас доданд.

Шуъбаи таҳлилию
иттилоотии дастгоҳи

раиси вилояти Хатлон

27 марти соли равон маҷлиси назо-
ратии назди раиси Кумитаи иҷроияи 
Ҳизби Халқии Демократии Тоҷикистон 
дар вилояти Хатлон доир гардид.

Дар маҷлис муовинони ра-
иси  Кумитаи иҷроияи ҲХДТ 
дар вилояти Хатлон, мудирони 
шуъбаю бахшҳо, ҳайати эҷодии 
нашрияи ҳизбии “Ҳамрози 
халқ” ва дигар кормандони ку-
мита иштирок намуданд.

Нахуст, Саидзода Ҷамшед 
Ҳамро, раиси Кумитаи 
иҷроияи Ҳизби Халқии Де-
мократии Тоҷикистон дар 
вилояти Хатлон аз дастуру 
супоришҳои узви Кумитаи 
Иҷроияи Марказӣ ва вилоя-
тии ҲХДТ, раиси вилояти Хат-
лон Давлаталӣ Саид ёдовар 
шуда, барои боз ҳам тақвият 
бахшидани фаъолияти ҳизбӣ  
ба кормандон супоришҳои 
мушаххас дод. 

Мавсуф, инчунин таъкид кард, 
ки  дастуру супоришҳои Кумитаи 

Иҷроияи Марказии Ҳизби Халқии 
Демократии Тоҷикистонро зе-
ри назорати қатъӣ гирифта, 
саривақт иҷроиши онҳоро  таъ-
мин намоянд.  

Бояд гуфт, ки мо мардуми 
шарифи Тоҷикистон дар  осто-
наи санаҳои муҳими таърихии  
Ваҳдати миллӣ ва  35-солагии 
Истиқлоли давлатии Ҷумҳурии 
Тоҷикистон  қарор дорем. Мо 
ҳизбиёнро зарур аст, ки ин 
ҷашнҳои дарпешистодаро  бо 
роҳандозии корҳои тарғиботиву 
ташвиқотӣ,  баргузории вохӯриву 
суҳбатҳо дар деҳоту маҳаллҳо 
ҷоннок карда, дар доираи Ак-
сияи ҳизбӣ таҳти унвони “Якҷоя 
месозем!”  аъзо ва ҷонибдорони 
Ҳизби Халқии Демократии 
Тоҷикистонро ба  корҳои ободо-
ниву созандагӣ ҷалб намоем.

Дар вохӯрӣ муовино -
ни раиси Кумитаи иҷроияи 
Ҳизби Халқии Демократии 
Тоҷикистон дар вилояти 
Хатлон, мудирони шуъбаҳои 
кор бо занон, ҷавонон, 
ташкилӣ ва кор бо кадрҳо ва 
омор низ иштирок доштанд. 

Саидзода Ҷамшед Ҳамро, 
раиси Кумитаи иҷроияи 
Ҳизби Халқии Демократии 
Тоҷикистон дар вилояти Хат-
лон нахуст, бо кадрҳои тоза-

таъини кумитаҳои иҷроияи 
ҲХДТ дар шаҳру ноҳияҳои 
Қубодиён, Ҷалолиддини 
Балхӣ ва Бохтар суҳбат оро-
ста, аз ҷумла қайд кард, ки 
Ҳизби Халқии Демократии 
Тоҷикистон яке аз ҳизбҳои 
пешоҳанг ва ташаббускор 
буда, дар баланд бардош-
тани идеяҳои наву созанда 
ва расидан ба зиндагии шо-
истаи мардум нақши созгор 
дорад.

МАЉЛИСИ НАЗОРАТЇ ДОИР ГАРДИД

МУЛОЌОТИ САИДЗОДА ЉАМШЕД
ЊАМРО БО КАДРЊОИ ТОЗАТАЪИН

Дар идомаи суханрони-
аш Саидзода Ҷамшед Ҳамро 
мудирони шуъбаҳои кор бо 
занон, ҷавонон, таблиғот 
ва иттилоот, ТҶҶ “Созанда-
гони Ватан”, бахши оморро 
оид ба ҷамъбасти натиҷаи 
чорабиниҳои баргузоргардида 
бахшида ба ҷашни Наврӯзи 
байналмилалӣ, назорати даст-
расии нашрияҳои ҳизбӣ дар 
шаҳру ноҳияҳо, дар сатҳи ба-
ланд доир намудани маҷлисҳои 
ҷамъбастии семоҳаи фаъо-
лияти ташкилотҳои ибтидоӣ, 
тақвият бахшидани кори 
ҳаррӯзаи шуъбаҳои тарғиботии 
кумитаҳои иҷроияи ҳизбӣ дар 
самти интишори маводҳо ва 
таъмини фазои маҷозӣ бо ит-
тилооти муфиду роҳнамо,  
таъсиси ситодҳо дар назди 
Кумитаҳои иҷроияи Ҳизби 
Халқии Демократии Тоҷикистон 
дар шаҳру ноҳияҳо оид ба са-
фарбаркунунии ҷавонон ба 
сафи Артиши миллӣ дар даъ-
вати баҳорӣ ва амсоли инҳо 
муваззаф намуд.

    “Ҳамрози халқ”

Саидзода Ҷамшед Ҳамро, 
раиси Кумитаи иҷроияи Ҳизби 

Халқии Демократии Тоҷикистон 
дар вилояти Хатлон бо як қатор 
кадрҳои тозатаъини кумитаҳои 
иҷроияи ҲХДТ дар шаҳру ноҳияҳои 
вилоят аз наздик шинос шуд.

Фаъолият кардан дар 
сафи Ҳизби Халқии Де -
мократии Тоҷикистон ба -
рои мову шумо боиси иф -
тихор аст.  Зеро Раиси ин 
ҳизб муҳтарам Эмомалӣ 
Раҳмон мебошад.  Ҳамагон 
шоҳиданд,  ки Пеш -
вои миллат барои номи 
Тоҷикистонро дар арсаи 
байналмилалӣ муаррифӣ 
намудану онро ба як дав -
лати пешрафтаи ҷаҳон 
табдил додан  пайваста 
ташаббусҳои наҷибу созан -
даро рӯйи кор меоранд. 

Саидзода Ҷамшед Ҳамро 
ҳадаф ва моҳияти Барнома -
ву Оинномаи Ҳизби Халқии 
Демократии Тоҷикистонро 
ба кадрҳои навтаъини 
кумитаҳои иҷроия дар шаҳру 
ноҳияҳои болозикр шарҳу 
тавзеҳ дод. Таъкид кард, ки 
кормандони ҳизб пайваста 
бо сокинон дар мавзуъҳои 
мухталиф, аз ҷумла тарғибу 
ташвиқи дастовардҳои дав -
рони соҳибистиқлолии киш-
вар, ҳадафу мароми ҲХДТ, 
вобаста ба пешгирии гара -
виши ҷавонон ба гурӯҳҳои 

ифротӣ, муборизаи даста-
ҷамъона баҳри бартараф 
намудани зуҳуроти номат -
луб, аз ҷумла тақлид ба ли -
боси бегона, ташвиқи мун -
тазами либосҳои милливу 
суннатӣ, пешгирии никоҳи 
хешутаборӣ ва ҷудошавии 
оилаҳо,  роҳ надодан ба таъ -
лимоти  ғайрирасмии динӣ 
ва амсоли инҳо суҳбату 
вохӯриҳо мегузаронанд.

Дар фарҷом Саидзода 
Ҷамшед Ҳамро, раиси Куми-
таи иҷроияи Ҳизби Халқии 
Демократии Тоҷикистон дар 
вилояти Хатлон ба кадрҳои то-
затаъини кумитаҳои иҷроияи 
шаҳри Бохтар ва ноҳияҳои 
Қубодиёну Ҷалолиддини 
Балхӣ барои пешбурди фаъ-
олияти пурсамар дар самти 
тақвияти корҳои идеологӣ, 
тарғиби ҳадафҳои созандаи 
ҳизб муваффақият таманно 
намуд.

Амонҷон МУҲИДДИНОВ,
«Ҳамрози халқ»

Бо назардошти моҳияти 
гуногунҷабҳаи ҳисоббаробар-
кунии ғайринақдӣ имрӯз дар 
бештари кишварҳои пешраф-
таи дунё воситаҳои гуногу-
ни пардохтҳои ғайринақдӣ 
роҳандозӣ гардида, ба ин 
васила дар баробари осон 
намудани амалиёти бонкӣ 
ва хариду фурӯши молу 
маҳсулот, ҳамчунин, низо-
ми ҳисоббаробаркуниҳои 
электронӣ бехатарии пар-
дохти мол, хизматрасонӣ ва 
дигар шароиту имконоти му-
соид барои амалиёти молиро 
фароҳам меоварад. Афзали-
яти дигари истифодабаран-
дагони воситаҳои пардохти 
ғайринақдӣ дар он аст, ки 
дар ҳолати ҳамёни худро гум 
кардан, шаҳрванд маблағҳои 
худро баргардонида наме-
тавонад, аммо дар сурати 
гум шудани корти пардохтии 
бонкӣ маблағҳои муштариён 
барои шахси дуввум дастно-
рас буда,  дар суратҳисоби 
соҳиби корт  ҳифз мешавад. 

Дар маркази вилояти 
Хатлон, шаҳри Бохтар шу-
мораи сокиноне, ки хариди 
маводи ғизоӣ, сӯзишворӣ 
ва пардохтҳои коммунали-
ро тариқи ғайринақдӣ анҷом 

медиҳанд, рӯз аз рӯз афзуда 
истодааст. Зеро анҷом дода-
ни амалиёти хариду фурӯш 
ва пардохтҳо тариқи ҳамёни 
электронӣ осону бехатар 
буда, шаҳрвандон ҳамроҳ 
маблағҳои калонро намегар-
донанд ва аснои гирифтани 
музди маошу дигар амали-
ёти бонкӣ вақти худро наз-
ди бонку бонкоматҳо сарф 
намекунанд. Кафолати бе-
хатарии истифодаи ҳамёни 
электронӣ дар он аст, ки дар 
вақти анҷом додани ама-
лиёти бонкӣ фавран дар 
телефонҳои мобилии соҳиби 
маблағ СМС-паёмакҳо ме-
оянд, ки ҳар нафари мо аз 
бақияи маблағҳои дар корта-
мон боқӣ монда огоҳӣ пайдо 
мекунем.

Ба гуфтаи Абдукарим 
Мирсайзода, мудири Фили-
али Амонатбонки №43  дар 
шаҳри Бохтар, рушди ама-
лиёти ғайринақдӣ аҳаммияти 
гуногунҷабҳа дошта, дар ба-
робари баратараф намуда-
ни мушкили норасоии пули 
нақд, тамбашавӣ дар назди 
банкоматҳо, инчунин, ба со-
кинон имкон фароҳам ме-
орад, ки барои пардохт на-
мудани хизматарсониҳои 

АФЗОИШИ ПАРДОХТҲОИ
Ғ А Й Р И Н А Қ Д Ӣ  О М И Л И 
Р У Ш Д И  И Қ Т И С О Д И Ё Т

Рушди низоми пардохтҳои ғайринақдӣ талаботи 
рӯзафзуни замон, омили муҳими пешгирӣ аз тамбашавӣ 

дар назди бонку терминалҳо арзёбӣ гардида, ба коҳиш до-
дани талабот ба пули нақд мусоидат менамояд. 

коммуналӣ, хариду фурӯши 
молу маҳсулоти ниёзи хеш ва 
дигар амалиёти молӣ беҳуда 
вақт сарф накарда, балки 
ҳамаи ин амалиётро аз хона 
истода, анҷом диҳанд.

Гузаштан ба тарзи пардох-
ти ғайринақдӣ аз соли 2014 
инҷониб бо Қарори Ҳукумати 
Ҷумҳурии Тоҷикистон таҳти № 
815 роҳандозӣ гардида, он им-
кон медиҳад, ки шаҳрвандон 
дар баробари хариди маводи 
сӯзишворӣ, молу маҳсулот 
дар марказҳои замонавии 
савдои молу маҳсулоти ғизоӣ, 
ҳамзамон, интиқоли маблағ 
ба минтақаҳои гуногуни киш-
вар ва хориҷ аз онро  тавас-
сути ҳамёни электронӣ қулай 
анҷом диҳанд. 

Дар воқеъ, барои ҷалби 
бештари мардум ба низоми 
пардохти ғайринақдӣ мо, кор-
мандони соҳаи бонкдорӣ бояд 
чорабиниҳои фаҳмондадиҳиро 
миёни сокинон бештар ба роҳ 
монда, ҷиҳати баланд бардош-
тани донишу маърифатнокии 
молиявии мардум тадбирҳои 
муҳим биандешем. Чунки агар 
шаҳрвандон оид ба аҳаммияти 
анҷом додани хариду 
пардохтҳо ба таври ғайринақдӣ 
маълумоти кофӣ пайдо намо-
янд, бетардид, омори истифо-
дабарандагони корту ҳамён 
ва дигар воситаҳои пардохти 
ғайринақдӣ баробар меафзо-
яд, мегӯяд Абдукарим Мир-
сайзода. - Иқдоми дигар дар 
ин самт ин аст, ки муштариёни 
Амонатбонк ба дигар ҳамёнҳои 
электронии  тамоми бонкҳои 
дар кишвар фаъолиятдошта 
амалиёти ғайринақдӣ анҷом 
дода метавонанд. Ҳамчунин, 
истифодабарандагони кортҳои 
Амонатбонк тариқи барномаи 
QR-РАМЗҲО (усули бехата-
ри пардохти ғайринақдӣ) аз 
мағозаву марказҳои тиҷоратӣ 
харид менамоянд.

Қобили зикр аст, ки айни 

замон барои гузаронида-
ни пардохтҳои ғайринақдӣ 
дар баъзе марказҳои 
тиҷоративу нуқтаҳои савдо 
POS- терминалҳо амал ме-
кунанд, ки шаҳрвандон мета-
вонанд хариди худ ва дигар 
хизматрасониҳоро тавассути 
кортҳои бонкӣ анҷом диҳанд.

Бинобар иттилои Ис-
фандиёр Давлатов, сардо-
ри шуъбаи тиҷорати чака-
наи Филиали Бонки Эсхата 
дар шаҳри Бохтар, мушта-
риёни бонки мазкур дар як-
чанд нуқтаҳои сӯзишворӣ, 
мағозаву тарабхонаҳо ама-
лиёти ғайринақдиро анҷом  
дода метавонанд. Ҳамчунин,  
бо зеркашӣ кардани бар-
номаи “Эсхата онлайн” аз 
саҳифаи Google Плеймаркет  
метавон беш аз 200 намуд 
хизматрасониҳои гуногунро 
тариқи ғайринақдӣ анҷом дод.  

Соли гузашта Бонки мазкур 
бо мақсади ҷалби муштари-
ён ба амалиёти ғайринақдӣ 
ҳамоиши минтақавӣ доир 
намуда буд, ки истифодаба-
рандагони ҳамёни электронӣ 
бо анҷом додани пардохти 
ғайринақдӣ ҷоизаву туҳфаҳо 
ва роҳхат ба кишварҳои Ду-
бай, Кипр, Египет бурд кар-
данд. Дар баробари дигар 
иқдомҳо инчунин, ҳар як кор-
манди Филиали Бонки Эсха-
та барои ҷалби соҳибкорон, 
марказҳои тиҷоративу секто-
ри соҳибкорӣ  ва муштариё-
ни кортҳои бонкӣ ба амали-
ёти ғайринақдӣ саҳми худро 

мегузорад. Дар самти ҷалби 
муштариён ба пардохтҳои 
ғайринақдӣ соли гузашта 
барномаи Кэшбек роҳандозӣ 
гардида буд, ки бонк 3 дарса-
ди маблағи тавассути ҳамёни 
электронӣ пардохтгардидаро 
ба суратҳисоби муштарӣ бар-
мегардонид.

Бинобар иттилои масъ-
улони Филиали Амонат-
бонки №43 дар шаҳри 
Бохтар, ҷиҳати густариши 
хизматрасониҳои пардох-
ти ғайринақдӣ тадбирҳои 
муҳим андешида шуда ис-
тода, дар назар аст, ки да-
воми соли ҷорӣ шумораи ис-
тифодабарандагони ҳамёни 
электронӣ ва дигар воситаҳои 
пардохтҳои ғайринақдиро аф-
зуда, ҳамзамон, соҳибкорону 
тоҷирони бозорҳои шаҳри 
Бохтар ва атрофи онро ба 
амалӣ намудани хизмат-
расониҳои пардохти ғайри-
нақдӣ ҷалб намоянд. Бо 
мақсади дар амал татбиқ на-
мудани ҳадафҳои пешгириф-
та ва ҷалби таваҷҷуҳи ҷомеа 
ба хизматрасониҳои пардохти 
ғайринақдӣ шуруъ аз рӯзҳои 
наздик бо иштироки мутахас-
сисони соҳаи бонкдорӣ дар 
тамоми идораву ташкилотҳои 
буҷетии шаҳри Бохтар 
чорабиниҳои фаҳмондадиҳӣ 
ба роҳ монда мешавад.

Ҳамин тавр, афзоиши 
пардохтҳои ғайринақдӣ оми-
ли муҳими рушди иқтисоди 
миллӣ ба ҳисоб рафта, ҷиҳати 

таъмини бехатарии маблағҳои 
муштариён, шаффофияти 
ҳисоббаробаркуниҳо миёни 
фурӯшанда ва харидор му-
соидат мекунад. Аз ин рӯ, 
яке аз роҳҳои рушди низо-
ми пардохтҳои ғайринақдӣ 
ин афзоиши номгӯи 
хизматрасониҳои ғайринақдӣ 
барои муштариён ва ҳамзамон 
таблиғу ташвиқи он миёни 
муштариён ба хусус, сокино-
ни деҳотӣ аст, ки оид ба ин 
имкониятҳои мусоиди бонкӣ 
маълумоти кофӣ надоранд. 

Ҷамолиддин УСМОНИЁН, 
“Ҳамрози халқ”

Ҳазрати Муҳаммад (с) дар 
боби занон ҳадисҳои зиёде 
гуфтаанд ва дар поён дутои 
онҳоро намуна меорем, ки фар-
мудааст: «Худованд аз хушраф-
тории шумо бо занон хурсанд 
мегардад, зеро ки онон модари 
шумо, духтари шумо ва холаҳои 
шумо ҳастанд».

«Мехоҳед некутарин фазо-
илро бишуморам? Хушрафторӣ 
нисбат ба духтаратон, замоне 
ки шавҳар талоқаш дода ва ба 
шумо рӯй оварда».   

Бузургони гузаштаи мо низ 
ин масъаларо аз мадди назар 
дур наандохта, дар ин бора дар 
китобҳои хеш суханҳои зарурӣ 
гуфтаанд, ки он гуфтаҳо имрӯз 
ҳам арзишу қиммати хешро гум 
накардаанд. 

Чунончи, Абулқосим Фир-
давсӣ дар «Шоҳнома»-и беза-
волаш овардааст:

Зани фармонбардори порсо,
Кунад марди дарвешро подшо.

Абуалӣ ибни Сино дар ри-
солаи «Тадбири манзил»-и хеш 
роҷеъ ба зарурати издивоҷи 
мард бо зан чунин нигошта-
аст: «Чун одамизод манзилу 
хонае сохт ва дар он ҷо ба-
рои ҳангоми ҳоҷаташ захирае 
андӯхт, муҳтоҷ мешавад ба касе, 
ки андӯхтаашро аз дастбурди ди-
гарон, ки мехоҳанд онро аз вай 
бирабоянд, ҳифзу ҳиросат бина-
мояд... Пас, муҳтоҷ аст ба ин ки 
барои ҳифзу ҳиросати андӯхтааш 
каси дигарро ҷонишини худ би-
намояд. Ва барои ҷонишин ҳам 
бояд касе бошад, ки мавриди 
итминони нафсу оромиши хотир 
бошад. Барои ин кор касе шои-
ста ва сазовор магар зан нест, ки 
Худо ӯро барои мард ҷуфту мав-
риди итминони сукунати нафс 
қарор додааст. Бад-ин ҷиҳат 
мард ногузир мешавад ба ин ки 
зан бигирад».

Ҳамчунин, ӯ дар ин рисола 
роҷеъ ба интихоби ҳамсар ва 
сифати занони беҳтарин чунин 
овардааст: «Зани шоиста ва 
наку шарики мард аст дар мул-
каш ва қайими ӯст дар молаш 
ва ҷонишини вай аст дар хона-
аш ва амини вай аст дар парва-
ришу тарбияти фарзандонаш».

Абуалӣ ибни Сино дар фас-
ли «Авсофи беҳтарини занҳо» 
ба ҷавонону мардон сифатҳои 
беҳтарини занонро ҳам зикр 
намудааст, ки бояд онҳо хи-
радманд, диндор, бошарм, 
зираку бофатонат, дӯстдору 
бомуҳаббат, валуд (таваллуд-
кунанда), итоаткор, покдилу 
беғаш, вазнину сангин, бовиқор, 
боҳайбат, фурӯтан, хубкирдо-
ру сарфаҷӯй, латифу мушфиқу 
меҳрубон бошанд, вале забон-

дароз, ғайбатчӣ, исрофкор, му-
такаббиру айбҷӯ набошанд.

Дар бораи оила барпо 
кардан бузургони мо рисола-
ву китобҳои мутаддиде на-
виштаанд. Чунончи, Унсу-
рулмаолии Кайковус ҳам дар 
фасли «Андар зан хостан»-и 
«Қобуснома»-и хеш дар ин ху-
сус қариб ба гуфтаҳои Абуалӣ 
ибни Сино наздик сухан ронда-
аст: «Эй писар, чун зан хостӣ, 
ҳурмати худро неку дор. Агар-
чанд чиз (ашё) азиз аст,  аз зану 
фарзанд азизтар нест ва чизе 
аз зану фарзанд дареғ мадор.

Зан бояд ки покиза ва пок-
дин ва кадбону ва дӯстдори 
шавҳар ва шармноку порсо 
ва кӯтоҳдасту кӯтоҳзабон ва 
чизнигоҳдоранда бошад, то нек 
бувад, ки гуфтаанд, ки зани нек 
офияти зиндагонӣ бувад».

Бузурге гуфтааст, ки занон-
ро аз қабилаҳои бегона инти-
хоб намоед, то сафи хешован-
донатон зиёд гардад. Ин сухан 
беҳуда гуфта нашудааст ва дар 
он ҳикмати фаровоне ниҳон аст.  
Гӯяндаи ин ҳикмат аз манофеъ 
ва зиёни издивоҷ андешида 
баъдан ин суханро гуфтааст, ки 
мо бояд сари ин ҳикмат амиқ 
андеша намоем. Ҳар чи қадаре, 
ки хунҳои аз ҳам дури марду 
зан ҳангоми издивоҷ якҷоя ме-
шаванд, ҳамон қадар фарзанди 
зебову солим ба дунё меояд. 

Мавлоно Ҷалолиддини Бал-
хӣ дар бораи пирӯзию иттифоқӣ 
ва парокандагию нифоқкорӣ 
дахл намуда, якеро ситоиш ва 
дуюмиро мавриди мазаммат 
қарор додааст:

Паркандагӣ аз нифоқ хезад,
Пирӯзӣ аз иттифоқ хезад.
Ту ноз кунию ёри ту ноз,
Чун ноз ду шуд, талоқ хезад.

Ҳанӯз ҳашт сол муқаддам 
Сарвари давлатамон дар Па-
ёми хеш аз пошхӯрии оилаҳои 
ҷавон нигаронӣ карда, сабаби 
ин ҳолати ташвишоварро дар 
омода набудани ҷавонон ба 

зиндагии мустақилона дониста, 
аз ҷумла гуфта буданд: «Дар 
миёни ҷавонон ҳолати никоҳи 
хешовандони наздик зиёд шуда, 
боиси таваллуди кӯдакони 
маъюб гардида истодааст...  
Бештари  ин  кӯдакон маъ-
юби модарзод буда, аз никоҳи 
хешовандӣ, инчунин аз воли-
дайни гирифтори нашъамандӣ 
ба дунё омадаанд». 

Сарвари давлатамон ҳамин 
омилро ба назар гирифта соли 
2015-ро дар кишвар «Соли 
оила» эълон карда буданд. Ӯ 
дар Паёми ҳамонсолаи хеш 
иброз  дошта буд, ки «ҷомеаи 
солим аз оилаи солим ва 
насли солим ташаккул меё-
бад. Масъалаҳои маърифати 
оиладорӣ, баланд бардоштани 
масъулияти падару модарон 
дар таълиму тарбияи фарзанд, 
омода кардани  фарзандон ба 
ҳаёти мустақилона ва пойдо-
рии оила аз ҷумлаи масоиле 
мебошанд, ки диққати доимии 
тамоми мақомоти давлатӣ, 
муассисаҳои таълимӣ ва кулли 
аъзои ҷомеаро тақозо дорад».

Инро ҳам бояд ёдовар шуд, 
ки тибқи моддаи 15 Кодекси 
оилаи Ҷумҳурии Тоҷикистон 
муоинаи тиббии шахсони 
никоҳшаванда, инчунин до-
дани машварат доир ба 
масъалаҳои тиббиву генетикӣ 
ва масъалаҳои солимгардонии 
оила аз ҷониби муассисаҳои 
давлатии нигоҳдории тандурус-
тии маҳалли истиқоматии онҳо 
ба таври ройгон ва танҳо бо ри-
зоияти шахсони никоҳшаванда 
анҷом дода мешавад.

Мутаассифона, имрӯз дар 
ҷомеаи мо ашхосе ёфт ме-
шаванд, ки аз рӯи нодонӣ, 
бехабарӣ ва ё бепарвоӣ ба 
нуктаи дар боло зикргар-
дида оқибат ба пароканда-
шавии оилаҳои ҷавон роҳ 
медиҳанд. Тибқи тадқиқоти 
анҷомдодашуда шуурнокии 
сокинони шаҳрҳо нисбат ба 
бошандагони деҳот баланд-
тар мебошад ва дар танзим-

дарории оила ҳам шаҳриён 
назар ба деҳотиён бештар 
таваҷҷуҳ менамоянд. Маса-
лан, соли 2004 дар тадқиқоти 
анҷомдодаи муҳаққиқ Сатторо-
ва Ф.М. омадааст, ки "80 фоизи 
занони шаҳрнишин ба танзими 
оила таваҷҷуҳ менамоянд, ин 
рақам дар Душанбе 72%, дар 
Ваҳдат 65%, дар ВМКБ ба 35% 
баробар аст».

Набояд фаромӯш кард, ки 
банақшагирии оила ҷанбаҳои 
мусбат низ дорад. Агар ҳар як 
шахс дар банақшагирии оила 
талош варзад, сатҳи зинда-
гиаш баланд, саломатии мо-
дару кӯдак беҳтар гардида, 
дараҷаи ҳамлу бемориҳои гу-
заранда коҳиш ёфта, хароҷоти 
ёрии тиббӣ кам, иқтисодиёташ 
сарфа, таваллуди кӯдакон 
мувофиқи имкон банизом даро-
мада, тарбияи босифати фар-
зандон ба даст меояд. 

«Мувофиқи тадқиқотҳо ҳа-
масола 80 миллион зан ба 
мушкилоти ҳамли номувофиқ 
гирифтор гардида, аз байни 
онҳо 45 миллион нафарашон 
ин мушкилотро тавассути ҳамл 
ҳал менамоянд. Аз 1 миллион 
нафар зане, ки дар вақти тавал-
луд ба мушкилоти ҷиддӣ гириф-
тор мегарданд, қариб нисфа-
шон мефавтанд» («Маърифати 
омӯзгор», №5, 2017, саҳ. 24-25).

Ҳар як падару модаре, ки 
фарзанд дорад, бояд ба он 
бикӯшад, ки фарзандаш соли-
му бардам бошад, зеро Қонуни 
Ҷумҳурии Тоҷикистон «Дар бо-
раи масъулияти падару модар 
дар таълиму тарбияи фарзанд» 
мо¬ волидонро вазифадор на-
мудааст, ки ба ин масъала бе-
парво набошем. Дар моддаи 
8-уми Қонуни мазкур зикр гар-
дидааст, ки падару модар ва 
ё шахсони ивазкунандаи онҳо 
«барои ҳифзи саломатӣ, та-
шаккули ҷисмонӣ, маънавӣ 
ва ахлоқии фарзанд шароит 
муҳайё менамоянд». 

Дар бораи оилаву оиладорӣ 
педагогҳои машҳури рус низ 
ибрози назар намудаанд, ки 
фикру ақидаи онҳо имрӯз ҳам 
қобили қабуланд. Чунончи, пе-
дагоги машҳур В.А. Сухомлин-
ский дар боби тарбияи фарзанд 
ва оиладорӣ чунин гуфтааст: 

«Нахуст вазифаи оила тарбияи 
шоистаи фарзандон аст, макта-
би асосии тарбия муносибати 
байниҳамдигарии зану мард, 
падару модар мебошад».

Педагоги дигари рус А.С. 
Макаренко ҳам доир ба ин 
масъала чунин овардааст: 
«Тарбияи хуб давлати пирии 
мост, тарбияи бад ин мусибат, 
ашки ҳасрат, ин гуноҳи азими 
мо дар назди тамоми кишвар 
мебошад». 

Дар кишварамон ақди 
никоҳи шаҳрвандонро Қонуни 
Ҷумҳурии Тоҷикистон «Дар бо-
раи бақайдгирии давлатии ас-
ноди ҳолати шаҳрвандӣ» ба тан-
зим медарорад. Мувофиқи ин 
санади ҳуқуқӣ синни никоҳӣ аз 
ҳаждаҳсолагӣ муқаррар шуда-
аст. Инчунин, дар қонуни мазкур 
ақди никоҳро байни шахсоне, 
ки яке аз онҳо дар никоҳи дигар 
ба қайд гирифта шуда бошад, 
байни хешовандони наздик 
(падар ё модар бо фарзанд, 
бобо ё бибӣ бо набераи худ), 
байни бародарону хоҳарони 
айнӣ ва угай (ки аз як падар ё 
модаранд), байни фарзандони 
бародарон, хоҳарон, бародару 
хоҳар, байни тағо ва ҷиян, бай-
ни амак ва бародарзода, хола 
ва хоҳарзода, амма ва ҷиян, 
байни шахсоне, ки аз муоинаи 
тиббии ҳатмӣ нагузаштаанд, 
байни фарзандхондагон ва 
фарзандхоншудагон, байни 
шахсоне, ки суд яке аз онҳоро 
бо сабаби бемории рӯҳӣ ё 
сустақлӣ (ноқисулақлӣ)-аш 
ғайриқобили амал эътироф 
кардааст, байни шахсоне, ки 
суд яке аз онҳоро бо саба-
би сӯиистифодаи нӯшокиҳои 
спиртӣ ё маводи нашъадор 
дорои қобилияти маҳдуди 
амал эътироф намудааст, 
манъ намудааст.

Бинобар ин аз пада-
рону модарон, ҷавонон, 
омӯзгорон, табибон ва кор-
мандони ҳамаи муассисаҳои 
давлатию хусусӣ тақозо кар-
да мешавад, ки дар солимии 
оилаҳои ҷавон саҳмгузор бо-
шанд, зеро солимии оила со-
лимии давлат мебошад.

Раҷабалӣ ХУДОЁРЗОДА,
«Ҳамрози халқ»

СОЛИМИИ ОИЛА-
СОЛИМИИ ДАВЛАТ

Оила ва оиладорӣ дар ҳаёти 
инсон чизи аз ҳама муҳим ба 
ҳисоб меравад, зеро бе оилаи 
солим шахс ба қуллаҳои балан-
ди мақсадҳои худ расида наме-
тавонад. Зани хуб дар зиндагӣ 
ёвару мададгори мард ба ҳисоб 
меравад. Дар бораи барпо на-
мудани оила ва оиладорӣ дар 
китоби муқаддаси Қуръон ва 
аҳодиси набавӣ суханҳои басо 
воло гуфта шудаанд. 

(Идома аз саҳ. 6)

ҶАМЪИЯТИ САҲОМИИ К УШОДАИ  НБО “РОҒУН” БАРОИ 
ИШҒОЛИ ҶОЙҲОИ КОРИ ХОЛИИ ЗЕРИН ЭЪЛОН МЕНАМОЯД

НЕРУГОҲИ БАРҚИ ОБИИ “РОҒУН” БА
ЧУНИН МУТАХАССИСОН ЭҲТИЁҶ ДОРА Д: 

Ҷ Д М М  “ Н Е К З О Д ”

Ҷ С К  “ Н Б О  Р О Ғ У Н ”

Ҷ С К  “ Т О Ҷ И К Г И Д Р О М О Н Т А Ж ”

Ҷ С П  “ З А В О Д И  Т А Ҷ Р И Б А В Ӣ -
М Е Х А Н И К Ӣ ” - И  Ш А Ҳ Р И  Н О Р А К

Ҷ С К  “ Т О Ҷ И К С Г Э М ”

Ф Ҷ С П  “ Т У Н Е Л  С А Д Д И  О Р И Ё Н О ”

Ҷ Д М М  “ С А М А Н Д  С О Х Т М О Н ”

Ҷ Д М М  “ Э Л И Т С Т Р О Й ”

ҶСФ “СОХТМОНИ АСОСӢ”-И ҶСК “НБО РОҒУН”

-коргари оддӣ - 20 нафар, 800 с + КТУ
-барқчӣ - 2 нафар, 900 с + КТУ
-кафшергари барқӣ - 4 нафар, 900 с + КТУ
Телефонҳо барои тамос :   989-99-70-16,   93-560-08-01.

-пармагар дараҷаи 4 - 2 нафар
-муҳандис –механик - 1 нафар 
-сементкор дараҷаи 4 - 2 нафар
Телефонҳо барои тамос:   989-99-16-33

идоракунандаи кран -  4 нафар
-кафшергари дараҷаи 3 -  5 нафар
-кафшергари дараҷаи 4 -  5 нафар
-кафшергари дараҷаи 5 -  10 нафар
-кафшергари дараҷаи 6 -  10 нафар 
Телефонҳо барои тамос: 989-99-26-99

-муҳандиси ҳифзи меҳнат ва техникаи бехатарӣ -  2  нафар
-муҳандис сохтмончӣ -  2  нафар
-пармагар -  10 нафар
-арматурбанд -  30 нафар
-бетонрез -  30 нафар 
-васлгари дараҷаи 4-5 -30 нафар 
-кафшергари барқию газӣ дараҷаи 5-6 -20 нафар
-васлгари барқӣ -  4  нафар
Телефонҳо барои тамос:  989-99-22-27,   918-18-00-99

Телефонҳо барои тамос:  989-99-00-33,  989-99-00-30

Телефон барои тамос:    989-99-36-39

Телефонҳо барои тамос:   989-99-07-33,  989-99-08-22.

Телефонҳо барои тамос:  989-99-14-53,  989-99-14-09

р/т Номгӯи касб, 
ихтисос Теъдод 

Музди 
меҳнати 
моҳона

Хӯрока ва 
либоси 
махсус

Ҷойи хоб 

1
Тарҷумони забони 
англисӣ-тоҷикӣ, 
англисӣ-русӣ

2 4140 аз ҳисоби 
корфармо

аз ҳисоби 
корфармо

р/т Номгӯи вазифаҳо
Шумораи 
воҳиди 
корӣ

Музди 
миёнаи 
моҳона 
(сомонӣ)

Реҷаи 
вахтавӣ 15 
рӯз, басти 
рӯзона

Реҷаи 
вахтавӣ 15 
рӯз, басти 
шабона

1
Ронандаи мошини 
боркаши худфарор 
(самосвал)

10 2500 аз соати 
7-00 то 19:00

аз соати 
19:00 то 7:00

2
Ронандаи 
борбардор 
(погрузчик)

2 2500 аз соати 
7:00 то 19:00

аз соати 
19:00 то 7:00

3 Идоракунандаи 
экскаватор 2 3000 аз соати 

7:00 то 19:00
аз соати 
19:00 то 7:00

4 Кафшергари барқӣ 4 2500 аз соати 
7:00 то 19:00

аз соати 
19:00 то 7:00

р/т Номгӯи вазифаҳо
Шумораи 
воҳиди 
корӣ

Музди 
миёнаи 
моҳона 
(сомонӣ)

Реҷаи корӣ вахтавӣ 
(15 рӯз дар як моҳ)

Басти 
рӯзона

Басти 
шабона

1 Ронандаи мошини 
бетонкаш 5 2000-3000 аз соати

7:00 то 19:00 
аз соати 
19:00 то 7:00

2 Ронандаи мошини 
одамкаш 10 2000-3500 аз соати

7:00 то 19:00
аз соати 
19:00 то 7:00

3
Ронандаи мошини 
боркаши худфарор 
(самосвал)

8 2000-3000 аз соати
7:00 то 19:00

аз соати
19:00 то 7:00

4 Идоракунандаи 
экскаватор 6 2000-3500 аз соати

7:00 то 19:00 
аз соати
19:00 то 7:00

5 Идоракунандаи 
автопогрузчик 6 2000-3000 аз соати

7:00 то 19:00
аз соати
19:00 то 7:00

6
Идоракунандаи 
дастгоҳи 
пармагарӣ (бумер)

4 2000-4000 аз соати
7:00 то 19:00

аз соати
19:00 то 7:00

7 Васлгар дараҷаи 2-6 10 2000-3000 аз соати
7:00 то 19:00 

аз соати
19:00 то 7:00

8 Кафшергар 
дараҷаи 2-6 10 2000-3000 аз соати

7:00 то 19:00
аз соати 
19:00 то 7:00

9
Барқчии 
автомобил 
дараҷаи 2-6

4 2000-2500 аз соати
7:00 то 19:00

аз соати 
19:00 то 7:00

10

Таъмиргари 
муҳаррики 
автомобил 
дараҷаи 2-6

4 2000-2500 аз соати
7:00 то 19:00

аз соати 
19:00 то 7:00

р/т Номгӯи вазифаҳо Шумораи 
воҳиди корӣ

Музди миёнаи 
моҳона (сомонӣ)

Реҷаи вахтавӣ 15 
рӯз басти рӯзона

1 Коргари оддӣ 300 2950-4050 15-рӯз

2 Ронанда 20 2750-3600 20-рӯз

3 Кафшергар 10 2950-4050 15-рӯз

4 Механик 10 3100-4200 15-рӯз

5 Сементатор 20 2950-4050 15-рӯз

Р/т Номгӯи 
вазифаҳо

Шумораи 
воҳиди 
корӣ

Музди 
миёнаи 
моҳона 
(сомонӣ)

Реҷаи корӣ вахтавӣ 
(15 рӯз дар як моҳ)

Басти 
рӯзона 

Басти 
шабона

1 Пармагар 5 2430-2655 аз соати
7:00 то 19:00

аз соати 
19:00 то 7:00

2 Ронандаи
мошини боркаш 40 3100-3300 аз соати 

7:00 то 19:00
аз соати 
19:00 то 7:00

Ҷ С К  “ Т О Ҷ И К Г И Д Р О Э Л Е К Т Р О М О Н Т А Ж ”

НОМГӮИ ҲУҶҶАТҲОИ ЗАРУРӢ  БАРОИ ҚАБУЛ ШУДАН БА КОР: 

МАЪЛУМОТНОМА
ДАР БОРАИ ШАРОИТИ ИҶТИМОИИ КОРГАРОН

Ҷ Д М М  “ И Н В Е Н Т О Р ”

Телефонҳо барои тамос:  989-99-45-12

Телефон барои тамос: 989-99-36-66

Телефонҳо барои тамос :    989-99-21-95, 989-99-28-22

1. Дафтарчаи меҳнатӣ
2. Нусхаи шиноснома (паспорт) -4 д
3. Маълумотномаи ҷойи истиқомат
4. Маълумотномаи ҳайати оила 
5.  Маълумотномаи тиббӣ
6. Нусхаи билети ҳарбӣ
7. Ҳуҷҷати тасдиқкунандаи маълумот 
8.  Сурат 3х4 (6 дона)
9.  ИНН
10. СИН
11. Парванда (скорошиватель)
12.  Изи даст
13.  Маълумотнома аз ВКД оиди доғи судӣ
14. Хислатнома аз раиси маҳалла бо муҳр

1. Кормандон дар вахтаи кориашон бо ҷойи хоб,  ҳаммом бо оби гарм 
таъмин карда мешаванд. 

2. Либоси тобистона дар шаш моҳ як маротиба аз ҳисоби корфармо 
дода мешавад. 

3. Либоси зимистона дар ду сол як маротиба аз ҳисоби корфармо дода мешавад. 
4. Пойафзол дар як сол як маротиба аз ҳисоби корфармо дода мешавад. 
5. Дастпӯшак дар як вахтаи корӣ ду маротиба аз ҳисоби корфармо дода мешавад. 
6. Хароҷотҳои вахтавӣ чунин пардохт карда мешавад, аз ҷумла: 
-дар ҳар рӯзи корӣ 30 сомонӣ барои хӯрок;
-роҳкиро вобаста ба ҷойи истиқомат;
-ҷубронпулии як рӯз дар роҳ будан (музди меҳнати якрӯза). 

р/т Номгӯи вазифа шумора Рӯзи корӣ Музди маоши 
миёнаи моҳона

1 Пармагар д.4 10 15 2500-2700

2 Сементатор 5 15 3000

3 Арматурбанд 10 15 2500-2700

4 Ронандаи экскватор 2 15 3000

5 Ронандаи
болобардор (АГП) 2 15 2700-2900

р/т Номгӯи касӣ, ихтисос Теъдод 

1 Ронандаи автомобили боркаш 211

2 Челонгар барқчии автомобил 6
3 Мошинкори булдозер 9
4 Мошинкори автогрейдер 8
5 Мошинкори мошини шиббазанӣ 9

6 Мошинкори мошини авто-гидравликӣ 5
7 Мошинкори автокран 25т 2
8 Мошинкори мошини борбардор 13

9 Мошинкори крани манипулятор 4

10 Мошинкори мошини торкрети 10

11 Оператори насоси сементатсионӣ 8
12 Оператори автобетоннасос 7
13 Оператори бетоннасоси статсионарӣ 5

14 Мошинкори экскаватор 20

15 Мошинкори мошини пармагарӣ 20

16 Ёрдамчии мошинкори мошини пармагарӣ 8
17 Мошинкори компрессор 19
18 Челонгари тармими автомобил ва механизмҳо 89

19 Муҳандиси -электроника 5

20 Аккамуляторчӣ 3

21 Муҳандиси (системаи гидравликӣ) 7

22 Муҳандиси (насоси ғизодиҳанда) 1

23 Кафшергари барқӣ 60

24 Кафшергари барқию газӣ 60

25 Тунукасоз 6
26 Харрот 5
27 Рандагар 3

28 Усто, муҳандис-сохтмончӣ 8

29 Устои куҳи коркарди корҳои зеризаминӣ 8

30 Арматурбанд 50

31 Васлгар 50

32 Нақбкан 20

33 Коргар 180

Шумораи умумӣ: 919

П А Н Д И 

Р Ў З

Маъмури давлатӣ дари хонаашонро тақ-
тақ  к ард.  Пиразан дарро боз  намуд.

Маъмур гуфт:  Дар хона чанд нафар 
ҳастед? Шиносномаҳоятонро биёваред, 
то  сабти ном кунам!  Пиразан аз  дарвоза 
берун баромад ба охири кӯча нигоҳ  к ард 
ва  бо  чашмони пур аз  ашк гуфт:  Агар им -
кон бошад фардо биё ва  саршумори хонаи 
моро ба фардо гузор.

Маъмур гуфт:  Модар,  чӣ  фарқе мекунад? 
Фардо ҳам мисли ҳамин рӯз  аст.  Дар як  рӯз 
к ам ё  зиёд намешавед. 

Пиразан гуфт:  Бале,  мешавад.  Писарам 
31 сол боз  рафтааст,  шояд имрӯз  баргар -
дад ва  мо то  фардо се  нафар хоҳем шуд. 

Ҳамс ояи  пиразан  ба  маъм ур  гуфт :  31 
с ол  аст,  ки  пиразан  ҳар  к уҷое ,  ки  равад  к а -
лиди  хонаашро  ба  ман  медиҳад  ва  мегӯяд ; 
"Шояд  дар  набудани  ман  писарам ояд  ва 
хаставу  монда  шуда  бошад,  к алидҳоро  ба 

3 Идоракунандаи 
экскаватор 5 3600-4255 аз соати 

7:00 то 19:00
аз соати 
19:00 то 7:00

ӯ  деҳ ,  ки  то  омадани  ман  истироҳат  к унад 
ва  ором бошад" .

Муҳаббати модар ин  гуна аст.  Муҳаббати 
ту  чӣ?

* * * * * * * *
Нафаре барои дуруст  к ардани соаташ 

ба пеши соатсоз  меравад.  Вақте  ки  дари 
дӯкони соатсозро мекушояд,  дар пеши со -
атсоз  марди ҷавонеро мебинад ва  ба  со -
атсоз  мегӯяд:

-Узри зиёд, ки дар назди Шумо одам будааст.
Соатсоз  мегӯяд:
-Дар ин  ҷо  одам нест.  Дар куҷо дидӣ?
Он шахс ба  марди ҷавон ишора мекунад. 

Соатсоз  ҷавоб медиҳад:
-Агар ин  одам мебуд,  салом дода,  аз 

ҷояш хеста ,  ҳурмати шахси аз  худ к алонро 
ба ҷо  меовард.

Аз саҳифаи фейсбукии “Дӯстон”

Ҳамрози халқ
Ҳафтаномаи сиёсӣ - иттилоотӣ

Муассис: Кумитаи иҷроияи ҲХДТ 
дар вилояти Хатлон.

Сармуҳаррир: Зебо Бозорова

Аз соли 2003 нашр мешавад.
Таҳти рақами 627 дар Вазорати 
фарҳанги Ҷумҳурии Тоҷикистон 

ба қайд гирифта шудааст.

Ҳайати мушовара: Давлаталӣ Саид, раиси вилояти Хатлон, Фирӯза 
Шарифӣ, муовини раиси вилояти Хатлон, Саидзода Ҷамшед Ҳамро, раиси 
КИ ҲХДТ дар вилояти Хатлон.

Ҳайати эҷодӣ: Амонҷон Муҳиддинов, Ҷамолиддин Усмониён, Раҷабалӣ 
Худоёрзода Аҳлиддини Муборакшоҳ рӯзноманигор, Меҳроб Салимбеков, 
саҳифабанд.

Ба хотири чандандешӣ мақолаҳое низ чоп карда мешаванд, ки на ҳама вақт 
ҳайати эҷодии ҳафтанома ва КИ ҲХДТ дар вилояти Хатлон ба муҳтавои 
он мувофиқанд. Дастхат ва суратҳо ба муаллифон баргардонида намеша-
ванд.. Матолиби ҳафтаномаро дар дигар васоити ахбори омма танҳо бо 
нишон додани манбаъ метавон истифода кард.

Нишонии мо: шаҳри Бохтар, кӯчаи Айнӣ - 47, бинои Кумитаи 
иҷроияи ҲХДТ дар вилояти Хатлон, ошёнаи сеюм.

Телефонҳои мо: (8 3222) 2-12-12 

Сомонаи КИ ҲХДТ дар вилояти 
Хатлон: www.hkhdtkhatlon.tj

E-mail: 
info@hkhdtkhatlon.tj

Ҳафтанома дар чопхонаи 
нашриёти «Шарқи озод» бо 
теъдоди 21300 нусха нашр шуд.

С К А Н В О Р Д
    ТАВАҶҶУҲ!   ҒОЛИБРО ТУҲФА ИНТИЗОР АСТ!

Ҳар нафаре, ки аввалин шуда сканвордро дуруст пур карда, ба суроғаи дар поён дарҷшуда ё тариқи почтаи  электронии info@hkhdtkhatlon.tj  
расонад, соҳиби туҳфа  мешавад. Шахси ғолиб дар саҳифаи фейсбукии ҳафтаномаи "ҲАМРОЗИ  ХАЛҚ" низ муаррифӣ мегардад.

Аммо ба ҳар нафар имконияти дар як моҳ як маротиба иштирок дар озмун дода мешавад.

Ҷавоби сканворди ҳафтаномаи №11БИЁ, БИХАНДЕМ!

Қорӣ ишкамба, ки марди мумсик ва 
гушна буд, як рӯз саҳарӣ аз хонааш 
мебарояду 2 км роҳ меравад. Баъд 
якбора ба ёдаш мерасад, ки лампаи 
керосинии хонаашро накуштааст. 

Гашта ба хонааш меравад ва аз 
пушти дар занашро ҷеғ мезанад. 

Вақте ки занаш пеши дар меояд, мегӯяд:
-Дарро беҳуда накушо, зеро ошуқ-маъшуқаш хӯрда меша-

вад, рафта ҳамун лампая куш, ки керосинаш адо нашавад. 
Занаш мегӯяд:
-Ҳамин, ки шумо рафтед, ман лампая хомӯш кар-

дам, барои ҳамин аз ҳамон қадар роҳ таги калуша 
хӯрда карда гашта омадед? 

Қорӣ ишкамба мегӯяд:
-Не, калушоҳоям дар дастам, то ҷойи баргаштагиям 

равам, боз мепӯшам! 
* * * * *

Як рӯз хирс 2 литр асалро дар таги хок пинҳон 
мекунад ва ба қоғаз “Дар ин ҷо асал-пасал нест!” 
-менависад,

Баъдан харгӯш омада, асалашро мехӯрад ва дар қоғаз 
“Ин асалро харгӯш-паргӯш нахӯрдааст” -менависад.

* * * * *
Ҳайронам дугонаҷон?
-Чӣ шуд?
-Ман дар 23-юми феврал ба шавҳарам як 

моҳигирак туҳфа кардам.
-Хайр?! Беҳтарин туҳфаро кардӣ. Ӯ бе ин ҳам 

ҳар хафта моҳидорӣ меравад-ку?
-Ҳа . росту... Вай моҳигиракро гирифту гирди сараш 

чанд маротиба чарх дода гуфт, ин чист занакҷон...

Аз саҳифаи фейсбукии "Дӯстон"


